
Góðan dag.

 

Áformað er að veita framlag úr ríkissjóði til að standa straum af hluta kostnaðar sveitarfélaga vegna barna 
með fjölþættan vanda og/eða miklar þroska- og geðraskanir sem vistuð hafa verið utan heimilis árið 2022 
á grundvelli laga nr. 38/2018 um þjónustu við fatlað fólk með langvarandi stuðningsþarfir.

 

Mennta- og barnamálaráðuneytið hefur ákveðið að úthlutun fjármagns fyrir árið 2022 verði eins og fyrir 
árið 2021 bundinn við niðurstöðu sérfræðingateymis vegna barna með fjölþættan vanda, sbr. 20. gr. laga 
nr. 38/2018, m.v.t. til 21. gr. sömu laga. Um er að ræða börn sem sérfræðingateymið hefur staðfest að 
þurfi vegna fötlunar sinnar annars konar og meiri þjónustu en unnt er að veita á heimili fjölskyldna þeirra.

 

Um er að ræða einskiptisaðgerð vegna ársins 2022.

 

Þann 16. júní sl. skipaði mennta- og barnamálaráðherra stýrihóp um fyrirkomulag þjónustu við börn með 
fjölþættan vanda sem hefur það hlutverk að kortleggja og greina þjónustuþörf barna með fjölþættan vanda 
og endurskoða fyrirkomulag úrræða og þjónustu í þessum málaflokki, með réttindi barna og aðgengi 
þeirra að fullnægjandi þjónustu að leiðarljósi. Einnig skal stýrihópurinn leggja til verka- og 
kostnaðarskiptingu vegna þeirrar þjónustu á milli sveitarfélaga og ríkisins. Formaður hópsins er Haraldur 
L. Haraldsson, hagfræðingur. Áætlað er að stýrihópurinn skili tillögum til ráðherra nú í nóvember 2022.

 

Sjá nánari upplýsingar í meðfylgjandi skjali.

 

Með góðri kveðju,

Þór Hauksson Reykdal, sérfræðingur / Senior Adviser  
Mennta- og barnamálaráðuneyti / Ministry of Education and 
Children  
Sölvhólsgötu 4, 101 Reykjavik, Iceland  
(+354) 545 9500  

